
La scena un ampio spiazzo chiuso con annesso giardino di proprietà di don Carmelu Panepinto. A sinistra dello spettatore l’abitazione di don Carmelu. A centro la comune, un grande arco chiuso da un cancello di ferrobattuto. A destra dello spettatore un portone ad arco che si accede nel magazzino. Al centro arredi vari per giardino       ( salotto di vimini, sedie con fondo di zabarra )  Piante sparse per l’intero spiazzo. Siamo all’inizio degli anni venti.
ATTO I

                                                              Scena I

Don Carmelu , Sisina e donna Mara
Carmelu
( seduto su una sedia di vimini e i piedi su uno sgabello legge attentamente  un giornale ed accanto un cestino di vimini con delle noci! Ogni tanto cerca di romperne una e se la mangia , poi lo sguardo va a posarsi sulle foglie che sono sparse   per  terra ) Malidittu ‘u momentu ca pigliavu pi serva a Sisina! Chissa travagliu mancu ni voli, avi ‘na simana ca ci dissi di scupari ccà ‘n terra tutti ‘sti fogli sicchi e ancora…!   (chiamando ) Sisina, Sisina
…Sisina t’arricampi o no?
Sisina
( donna di carattere estroverso è un po sorda bisogna gridarle all’orecchio.) Vuscenza chi voli?

Carmelu
Chi ti dissi ‘a simana passata di scupari cca ‘n terra e ancora nun haju vistu frutti!
Sisina
Frutti? E chi frutta voli? Aranci, limuna, pira…cachi...! Mi dicissa 'na cosa cu l'aranci vossia chi fa? Nun fa l'aranciata? Mentri cu li limuna chi fa?...fa.. la... la limonata e cu li cachi chi fa...?
Carmelu
Sisina nun fari 'a sperta! Lassa perdiri 'a frutta... a simana passata ti dissi di scupari cca ‘n terra e ancora nun haju vistu risultati! 
Sisina
Risultati, e chi fici li cunti d’ ‘a simana?

Carmelu
Sisina ti vuliva diri quann’è l’ura ca scupi ccà ‘n terra! 
Sisina
Ah?

Carmelu
Scupi, scupi!

Sisina
Pupi, pupi di zuccaru? Ancora manca tiempu p' 'i muorti! ( va per uscire )
Carmelu
(afferrandola per il collo e costringendola a guardare per terra) Talia chi su’ tutti ‘sti fogli sicchi! Quann’è l’ura ca scupi! Si viennu genti chi l’ha ospitari cu tutta ‘sta lurdia!

Sisina
Ma mi dicissi ‘na cosa: a cu ascuntari ja a so muglieri, ca mi dici di fari ‘na cosa o a vossia ca mi ni dici di fari n’antra?

Carmelu
Chista è priorità?

Sisina
Ah?

Carmelu
Chista è priorità!

Sisina
‘Na vota si chiamava munnizza ora si chiama priorità, ma cu ci capisci! Ora scupu e ‘u fazzu cuntenti! 
Carmelu
( gridando ) Talia chi faccia tosta chi avi! Mi fa cuntenti…! Si fussi re, dicu si fussi re, a ‘sti cammareri ca travagliu nun ni vuonnu li mannassi a zappari ‘n campagna accussì provassiru ‘u statu di chi voli diri travagliu! E ora subitu piglia ‘a scupa e scupa! CHIARU!
Mara
Chi fu? E pirchì ‘sta gridata? Idda ca è mezza surda, tu accussì la fa ‘nsurdiri cchiossà! Chi c’è?

Carmelu
Avi ‘na simana ca ci dicu di scupari cca ni ‘stu jardinu e ancora è cuomu prima!

Mara
Prima si pulizia dintra e pua fori!

Sisina
‘U vitti? A cu è c'ha dari cuntu? Mi dicissi! Ah mi dicissi...mi dicissi...ah...a cu dugnu cuntu?
Carmelu
Astutatila! Ah! Ora 'u capisti subitu chiddu chi dissi ma muglieri! Nun si cchiù surda?

Sisina
L'ho intuito pirchì ho seguito il movimento labbiali!

Carmelu
Chi?

Sisina
Movimento labbiali: i dienti  superiori s' avvicinano al labbru inferiori ,la lingua si posa 'n capu 'i dienti di sutta , li labbra si allungano verso avanti! No! Vuogliu diri ca la lingua tocca 'u palatu di sutta...no di 'n capu...mi cunfunnivu !( si perde nel suo discorso ) 'U capì?
Carmelu
(alla moglie) E chi s'allittrà tutta 'na vota 'sta beduina?

Sisina
Nun sugnu bambina!

Carmelu
Sisina talia, movimentu labiali: i dienti  superiori s' avvicinano al labbru inferiori ,la lingua si posa 'n capu 'i dienti e lu labbru allonca  verso avanti! BEDUINA! Hai capito? Basta! Accurzammu! A mia ha dari cuntu ca sugnu ‘u masculu ni ‘sta casa! 'U masculu è masculu e cumannu ja! (Sisina esce)
Mara
E cumanna jddu! ( si piglia il telaio ,si siede ed incomincia a lavorare, Carmelu si siede, piglia la pipa e fuma)
Carmelu
Ma’!

Mara
Oh!

Carmelu
Ja vuogliu ca ‘stu piezzu di jardinu ava essiri sempri arrizzittatu!  (Mara annuisce. boccate alla pipa) Ma’!
Mara
Oh!

Carmelu
Tu lu sai c’aviemmu sempri ospiti! ( Mara annuisce. boccate alla pipa) Ma’!

Mara
Oh!

Carmelu
Oj in particulari, hanna viniri du’ pirsuni di riguardu! ‘U professuri Gaetano Intreccialagli e ‘u tinenti Camillo Michelin! Du’ pirsuni distinti! ‘U prufissuri tuttu d’ un piezzu, pari ca fa scola sempri! ‘U tinenti cu ddu parlari venezianu ,pari ca frisca quannu parla, però  spassusu! Ma’!
Mara
Oh!

Carmelu
L’ha fari 'nzitari a tutti du’!
Mara
A cu?

Carmelu
‘U prufissuri e ‘u tinenti!
Mara
E cu ccù?

Carmelu
Cu ccù? Cu li suoru Pellecchia!
Mara
Le figlie della buonanima dell'avvocato napoletano Antonio Pellecchia?
Carmelu
Iddi!

Mara
Mi vuogliu fari ‘a cruci cu ‘a manu manca ! Cu ddi du’ ciauli? Sempri vistuti di niuri! ( continua a ricamare mentre Sisina va avanti  e indietro da casa al magazzino cercando di capire il discorso di Carmelu)
Carmelu
Si m’arrinesci ci fazzu livari ‘stu niuru!

Mara
E chi culuri ci ha fa mittiri? Russu? Ma levati! A mia mi pari difficili!

Carmelu
Pi mia nun c’è ostaculu !Per me il terreno è sempre in discesa!
Mara
Pua taliannuli giustu li du’ suoru Pellecchia sunnu una cchiù ladia di l’antra! Hannu ni la facci un jardinu di purretta! E chi sorti di purretta! Ognunu pisa miezzu chilu! Quindi, m'ha diri  cuomu è ca l’ha fari fari ziti vistu ca su’ una cchiù ladia di l’antri!
Carmelu
Chissu è 'u pregiu! ‘Na muglieri bedda è un cuntinuu turmientu p’ ‘u maritu! ( fa gesto relativo delle corna) Mentri ‘na muglieri brutta ‘u maritu po dormiri suonni tranquilli pirchì nun c’è nuddu ca la scuncichìa! Unu ‘a vidi e si vonta dda banna!
Mara
Ah pi chissu allura tu mi maritasti?

Carmelu
Ah! Si tutti li fimmini fussiru brutti cuomu a tia…! ( s’avvicina e la bacia)
Mara
Ascunta quannu viennu 'st' ospiti?

Carmelu
Mi dissiru versu 'i quattru! ( guarda l'orologio da taschino ) E ci siemmu quasi!( entra Sisina)

 Sisina
Don Carmelu ora ci pari giustu ca vossia pensa pi l'antri e pi mia nun ci pensa! Pirchì nun mi trova un maritu pi mia?

Carmelu
Ascunta Sisina! 

Sisina
Chi?

Carmelu
Guarda il movimento labbiale, cuomu dici tu! ( indica col dito le labbra grida e parla lentamente)Va in cucina c'è 'u quatru di San Giorgio Cavaleri e ci dici 'sta preghiera: Oh San Giorgio Cavaleri vu siti a cavaddu e ja a la pedi, pi la vostra santità e pi la mia virginità un maritu m'ata fari truvà! Capisti, curri! 

Sisina
Cuomu è? La ripitissi arrieri! ( Carmelu la ripete di nuovo sempre con interruzione perchè Sisina non sente le parole) Veru? Curru subitu! ( esce da sinistra )
Mara
( lasciando il telaio sulla sedia) Pirchì la pigli in giru a dda carusa?

Carmelu
Nun lu vidi cuomu mi stona 'a testa in ogni momentu ca si voli maritari!

Mara
Ascunta  ja mi vaju a pittinari, nun pozzu riciviri li to amici, ‘u prufissuri e ‘u tinenti ni ‘sti condizioni? ( va per andare)

Carmelu
Ma’!

Mara
Oh!

Carmelu
Chi bella paci chi c’è ni ‘sta casuzza, ‘u sienti l’ancieddi cuomu cantanu…!Chi melodia, mi pari l’orchestra d' ‘a Cappella Sistina!
Mara
( che nel frattempo s’era spostata verso il cancello) Ascunta, Carmelu, vidica si sta arricampannu un carcarazzu ca n’avi di friscari! Antru chi cappella Sistina chista,  è 'na cappella sistona! Sta viniennu don Liboriu  Gaspanu, mi pari...mi pari un po sciancatu di cuomu camina! Vidiemmu chi avi chissu oj di cuntarini!
Scena II

Detti e don Liboriu

Mara
Trasiti don Liboriu!
Carmelu
Salutammu don Liboriu! Chi fu? Sciancatu siti?

Liboriu
( vestito elegante, giacca a quadri e camicia e papillon. Bastone. Baffetto, quattro peli sotto il naso e capelli alzati a spazzola. Zoppica ha un bernoccolo in testa molto evidente ricoperto con una vistosa medicazione ) Fu un miraculu di Diu ca nun mi ruppi ‘a testa e li gammi! Ah... nun ni puozzu cchiù, nun ni puozzu cchiù, caru don Carmelu, ma muglieri mi fa pigliari sempri abìli! ( si batte spesso il petto con il pugno della mano destra, poi si da schiaffi e pugni in testa colpendo il bernoccolo si fa male)
 Mara
A finitila di fari accussì! Assittativi don liboriu! (Liboriu si siede)

Liboriu
Pua dicu ‘na cosa, chi fà nun la vitti dda scorcia di miluni ‘n terra? O la jtta ‘n terra apposta pi farimi sciddicari li scali e farimi rumpiri 'a nuci d' 'u cuoddu? Ah chi duluri, ah chi duluri! ( si batte sempre petto con il pugno della mano destra)    Don Carmelu nun ni puozzu cchiù! Nun ni puozzu cchiù ne juornu e mancu ‘a notti! ( si da schiaffi e pugni) Ah chi duluri, ah chi duluri! ( si batte sempre petto con il pugno della mano destra)
Carmelu
Eh finitila di darivi schiaffi! Chi dicistivu? Mancu ‘a notti? 
Liboriu
Mancu ‘a notti! Mancu ‘a notti! Ah chi duluri, ah chi duluri! ( si batte sempre petto con il pugno della mano destra) Nun fa antru chi parlari e pua quannu s'addummisci si mitti a runfuliari ca pari un contrabassu! Basta nun ni puozzu cchiù! ( si schiaffeggia) Basta nun ni puozzu cchiù! Ah chi duluri, ah chi duluri! ( si batte sempre petto con il pugno della mano destra.)
Carmelu
(Carmelu piglia una noce e la mette sul petto di don Liboriu per schiacciarla) Almenu nun spricati energia inutilmente , scacciatimi 'sta nuci!

Liboriu
Vu ci schirzati, vi vulissi vidiri a vu a lu ma puostu! Ah chi duluri, ah chi duluri! ( va per battersi il pugno e poi si ferma)

Carmelu
( alla moglie ) Ma’, ascunta 'a muglieri, va priparaci ‘na cicara di cafè a don Liboriu mittici zuccaru abbunnatu accussì ci passa st’amarumi chi avi ni la ‘ucca!

Mara
Vaju subitu, cu pirmissu! (esce)

Liboriu
Vu’ ci schirzati sempri cu ‘sti cosi! La curpa l’aviti sempri vu’ ; vu’ ca mi la facistivu canusciri e maritari, vu' c'aviti ‘stu passatiempu  di fari maritari li genti!
Carmelu
Don Liboriu nun accuminciammu a nesciri fori ‘u siminatu! Vu’ siti granni e maturu e certi scelti li faciti senza costrizioni! Vu’ vinistivu a supplicarimi ca vi vulivavu maritari e ja vi fici ‘u piaciri di farivi canusciri a vostra muglieri! Ora ca l’aviti, faciti la voluntà di Diu! Pigliati 'i cosi cuomu viennu! E sugnu fieru di fari ‘u sinzali d' 'i matrimuonii e sugnu cuntenti di fari st’opiri di beni! Anzi 'u sa chi vi dicu? Ca si fussi re... dicu...si fussi re mittissi ‘na liggi: ca l’omu e la fimmina a vint’anni s’avissiru a maritari pi forza cuomu un servizio di leva! E ‘u munnu campassi in paci, ognunu cu la muglieri sua, accussì nuddu jssi a scuncichiari ‘a muglieri di l’antri! Curnifichiannu li mariti! ...e... Si fussi re…!
Liboriu
Ma chi dici vossia? E 'a libertà di l’omu unni ‘a mittiti?
Carmelu
Don Liboriu ragiunati cu ‘i piedi! Scusati e pirchì no libertà d’arrubbari o di ammazzari! Nun è la stissa cosa? A 'u latru ‘u vuliti carzarari! Cu ammazza, ‘u vuliti all’eragastulu, e inveci cu arrobba l’onuri di ‘na famiglia, si fa... unu, ...du misi di carciri! Chista liggi è? Chi è chiù gravi arrubbari o perdiri l'onuri d' un galantomu? Pi mia li veri latri su'  li scapuli ca nun hannu nenti di perdiri! E ja ora fazzu ‘u brigadieri a modu mia faciennu maritari cchiossà genti ca puozzu! E… Si fussi re…!
Mara
(portando il vassoio con il caffé) Si fussitu re nun facissitu 'stu cafè! Macari rima fa! Eccu 'u cafè, 'u cafè di donna Mara! ‘U zuccaru ci ‘u misi ja ‘u sacciu ca vu ni vuliti ‘na sarma! ( offre il caffé a don Liborio che lo sorbisce con molta sobrietà)
Scena III

Detti , Sisina, Giurlanna e le sorelle Pellecchia
Sisina
( irrompe in scena rischiando di cadere) Don Carmelu, don Carmelu m’affacciavu a ‘u purtieddu a tramuntana e d’ ‘u viali narrieri ‘a casa vitti a  Giurlanna ‘a giurgintana cu du’ signuri tutti vistuti di niuru ca si stannu dirigiennu versu ccà!
Carmelu
Iddu su'! Falli trasiri! 
Sisina
Ah?

Carmelu
Falli trasiri subitu! Vacci ‘ncontru e li fa trasiri!  (la spinge verso il cancello e scompare )
Liboriu
Sicuramenti anna  essiri iddi, li signurini Pellecchia, dicica cuogliunu p’‘a festa di San Calojaru! Va, ja tolgo il disturbo!

Carmelu
Si, forsi è miegliu ca vi nni jti!

Liboriu
Baciammu li mani! 
Carmelu
Don Liboriu purtativi 'sti nuci accussì m'accurzati 'u travagliu!

Liboriu
Vi vulissi vidiri a vu...! Ma... vaju! ( va verso il cancello e si scontra con Sisina che rientra facendogli perdere l'equilibrio cadendo a terra)
Sisina
Oh Bedda Matri, mi scusassi don Liboriu, mancu ‘u vitti!( lo aiuta ad alzarsi)

Liboriu
Don Carmelu, cuomu viditi li fimmini ci trasinu sempri! Vaju!

Mara
Salutammu don Liboriu! E faciti 'a vuluntà di Diu!
Sisina
Ccà sunnu don Carmelu, stannu trasiennu! (Liboriu esce)
Carmelu
( gridando ) Lestu Sisina, leva 'stu tabarè cu li cicari di cafè! 

Sisina
Ih cuomu grida a chi ci pari ca sugnu surda! Ah? (  Sisina esegue portanto fuori scena il materiale. Entra Giurlanna da sola ) 
Giurlanna
Sabbenedica don Carmelu e anchi a vossia donna Mara, chisti sunnu li signurini Pellecchia! Ora veru va! ( si gira) E unni schifiu si nni eru? Ora veru va! ( ritorna, scompare per ricomparire subiro con le sorele e le spinge verso l'interno. Sono due donne vestite tutte in nero con scialle sulle spalle. Patronilla la grande con un bastone e una serie di chiavi attaccati ad una cintura ai fianchi, e  continuamente con la mano le tocca muovendole. Bassa di satura e grassa da sembrare una palla. Mentre la sorella Palmina magra da sembrare una stecca da biliardo. Quando parla Patronilla , Palmina le fa da eco, ripete  sempre l’ultima parola. Patronilla parla con molta flemma mentre Palmina stenta a proferire le parole. Si fermano per un istante davanti il cancello poi si spostano verso il centro della scena, con uno stacchetto  musicale)
Mara
Oh bellissime signorine! ( al marito) Ma 'u vidisti chi mascara hannu?

Carmelu
Assecondali! Il fine giustifica i mezzi!

Mara
Che piacere fare la vostra riconoscenza, preo accomodatevi!  ( le sorelle si accomodano) 
Carmelu
Chi fa vi pigliati ‘na cicara di cafè, un bicchirinu di rusoliu, un cicolatu? Chi vi pigliati?
Patronilla
Chi ni pigliammu? ( guradando alla sorella , poi tutti e due all'unisono  " Chi ni pigliammu?" - ripetendolo diverse volte)
Mara
'Na cicara di cafè?

Palmina
'Na cicara di cafè! ( guardando la sorella e poi all'unisono " 'Na cicara di cafè?" ripetendolo diverse volte )
Patronilla
No grazie...siamo in assistenza! Non manciamo niente! Facciamo un fioretto per la Madonna!

Palmina
No grazie! Anch'io sono in assistenza!

Carmelu
( guardando la moglie ironicamente ripete) Che vuoi la moglie, sono in assistenza! Non mangiano niente!

Patronilla
Giurlanna,  dicititici pirchì vinnimu!

Giurlanna
'Gna comu pirchì vinniru? Li signurini, Pellecchia vinniru ccà pirchì coglinu pi la festa di San Calo'! Ora veru va!
Patronilla
Ih don Carmè chi ni duna?

Palmina
Ih chi ni duna, don carmè? ( poi le due sorelle si guardano tra di loro e ripetono sempre diverse volte " Ih chi ni duna?"

Carmelu
Chi vi dugnu? ( guarda la moglie e poi le sorelle) Ih chi vi dugnu? Ih chi vi dugnu?
Giurlanna
Ih don Carmè chi ci duna, chi ni duna?

Patronilla
Ih don Carmè chi ni duna, chi ni duna? ( le due sorelle si guardano tra di loro e ripetono " Ih chi ni duna?")
Carmelu

Ma uantri chi vuliti, chi vuliti?

Patronilla
( guardandosi con la sorella e all'unisono) Ma n'antri chi vuliemmu, chi vuliemmu?

Mara
Chista è camurria ca nun finisci cchiù, ca nun finisci cchiù! Ah, pi la festa di san Calojaru cugliti, cugliti, cugliti? ( mettendo la mano nel borsellino) Ja vi dugnu du’ sordi!
Patronilla
( a Palmina) Chi ci diciemmu , chi ci diciemmu? Ci diciemmu grazii?
Palmina
( guardandosi con la sorella )  Chi ci diciemmu , chi ci diciemmu? Ci diciemmu grazii?
Patronilla
E grazii, grazii!( si pigliano i soldi e danno una santina)
Carmelu
E ja ci dugnu antri du’ sordi accussì San Calojaru mi fa la grazia! ( scaccia l’occhio alla moglie )

Patronilla
Grazii, grazii!

Palmina
Grazii, grazii!( si pigliano i soldi e danno una santina)

Patronilla
Don Carmelu, certu ca veni ‘u piaciri stari ccà ni ‘sta campagna! Aviti ‘na bella casa!

Palmina
‘Na bella casaaaa!

Carmelu
Signurini si vuliti vidiri l’antri cammari nun faciti cumplimenti!
Patronilla
( alla sorella ) Chi ci diciemmu? Chi ci diciemmu?
Palmina
Chi ci diciemmu? Chi ci diciemmu?
Patronilla
Ci diciemmu grazii, grazii aviemmu primura!

Palmina
Primuraaaa!
Carmelu
Ma ci vuonnu cincu minuti, preo accomodatevi!( convinge le sorelle ad accettare l'invito)
Mara
Preo, fazzu strata! (le sorelle si alzano seguiti da Giurlanna poi Carmelu blocca a Patronilla e resta in scena con Carmelu mentre le altre escono)
Carmelu
Signurina Patronilla aspittassi un momentu ca ci dicu ‘na cosa, ci vuliva diri, s’assittassi preo, ( si siede ) perciò ci vuliva diri siccuomu anna viniri li cummissari, ca li manna 'u governu di Roma, pi valutari li danni chi fici ‘u tirrimotu e siccuomu uantri avistivu assà dannu, ja ci vulissi parlari, vistu ca su amici mia, accussì ni lu fari la relazioni ‘ncarcanu ‘a manu e vi dannu cchiossà sordi! Chi ci ni pari di ‘sta pinsata?
Patronilla
Bona è la pinsata don Carmelu! Nun sacciu cuomu ringraziarla!

Mara
Carmelu, ancora dduocu si, fa viniri puru a donna Patrunilla!

Carmelu
( alla moglie a bassa voce ) Ora viegnu ca ci a ‘mpilari un discursu!

Mara
Lu solitu discursu! E’ ‘na malatia chissa tua!

Carmelu
‘Na malatia, si, 'na malatia ca fa beni a ‘u prossimu! Ora vatinni! Tu ‘ntrattieni la signurina Palmina! Vatinni! ( Mara esce )
Carmelu
Mi scusassi ma muglieri m’addumannava chi vuliva mangiari oj! Anzi n’approfittu pi ‘nvitari li signurini a pranzu!

Patrunilla
No, don Carmelu ja e ma suoru mangiammu cuomu du' surcitieddi, pirchì aviemmu sempri ‘mbarazzu di stomacu! Li 'assi ni ‘nchiummanu n’ ‘u stomacu e n’acchiananu ‘ntesta! La ringraziu don Carmelu! ( si alza ) " Va levamma a frasca ", togliamo la seduta come dicono a Napoli! Ora vaju cu ma suoru! ( viene trattenuta da Carmelo )
Carmelu
Aspittassi ca cci dicu n'antra cosa! Un juornu vidiennuvi a la nisciuta d’ ‘a chiesa , suli suli , pinsavu è mai possibili che due belle signorine anna ristari suli? Devono trascorrere il resto della vita relegate tra quattro mura! Mi fannu pena! Dissi a me stessu!( mentre Carmelu parla con Patronilla,  Sisina entra in  scena va nel magazzino a destra e ritorna con delle trecce di aglio facendo degli scongiuri. Carmelu accortosi della scena cerca di scacciarla senza farsi accorgere da Patrunilla. Alla fine le da una pedata sino al punto da farle male e Sisina se ne  va zoppicante 
Patronilla
Chissu fu lu nostru destinu!
Carmelu
Ma cu lu dissi! 'U destinu si po cangiari! Pozzu parlari, signurina?Vossia è la cchiù ranni e la cchiù giudiziusa e ci avissi a dari l’esempiu a la so suruzza! ‘A fimmina nun è nata pi stari sula ni la so casa, allura si fa monica e bona notti!
Patronilla
Chi dici vossia di mittirimi cu n'omu? NO! ...cu li tiempi ca currinu, cu li tiempi ca 

currinu l' ommini su' fetienti ! Poi du' poviri  fimmineddi suli, cu li tiempi ca 


currinu du’ poviri fimmineddi suli!Lo sa come si dice a Napoli:Và cu 'e pere 'e 


chiummo! Vai con i piedi di piombo! 
Carmelu
E dduocu è ‘u chiummu...'u sbagliu vuogliu diri, signurina!
Patronilla
Cu li tiempi ca currinu, du’ poviri fimmineddi suli, cu li tiempi ca currinu du’ poviri fimmineddi suli! Si ni sientinu tanti! 
Carmelu
Cridissi a mia signurina si ni sientinu tanti pirchì l’uomini nun sunnu tutti ‘i stessi ci sunnu chiddi tinti e chiddi buoni! Lassassi fari a mia! ( fa gesto con le dita come fidanzamento e smorfia con il viso. Mima la scena di un fidanzamento ) Du ziti, pi lei e pi so suoru!

Patrunilla
( ridendo cun un suono scrosciante e trattenendosi nello stesso tempo) Ma chi dici, 

don Carmelu … faciemmu  ridiri a li genti! La sa come  si dice a Napoli " A’ 


altare sgarrupàto nun s’appicciano cannèle! Alle donne ormai anziane non 


si fanno moine?
Carmelu
Lassassi perdiri l'altari aggruppati e le manine, cuomu dici lei! Lei nun sapi cu sugnu ja! Lassassi fari a mia…! ( dalla sinistra spuntano ,Giurlanna e Palmina)

Palmina
Patrunilla ancora dduocu si?

Giurlanna
Ora veru va! Signurina Patrunilla , ancora ddocu è? vinissi ca la voli  donna Mara!

Patrunilla
Viegnu! ( si alza e va verso i due )
Carmelu
( afferrando per un braccio Palmina, mentre Giurlanna e Patrunilla vanno via. In scena restano Carmelu e Palmina.) Signurina vinissi ca ci ha parlari! 
Palmina
( con un po di balbuzia ) No, don Carmelu , m'affrunutu, mi facissi jri cu ma suoru! 

Carmelu
Nun s'affruntassi! Du’ paroli sulu ci ha diri! S’assittassi! Vossia chi pensa di fari?
Palmina
Ja?..Nenti!

Carmelu
Voli ‘nvicchari davveru zitidduna?...( Palmina ride) Pirchì ridi? ( entra Sisina e butta del sale per tutto il cortile facendo degli scongiuri, anche qui Carmelu cerca di scacciarla ma Sisina inavvertitamente le butta del sale negli occhi. Reazione a soggetto)
Palmina
Chi ci successi don Carmelu?

Carmelu
Nenti mi sono emozionato ed escono le lacrime degli occhi, lo vede come sono sensibile ai suoi problemi! Ah proposito pirchì ridiva?

Palmina
Pirchì mi dissiru ca lei…! ( fa segnale con le dita di fidanzamento)
Carmelu
( anche lui fa segnale di fidanzamento con le dita e smorfia con la faccia) Veru è, tra un vidiri e svidiri…facciu succediri ‘u fini munnu!
Palmina
( sorridendo ) Sssssi lu senti ma suoru! Sssssi lu senti ma suoru!
Carmelu
E pirchì s’ava scantari di so suoru? Idda putissi diri c’ amma pinsari prima pi idda ca è cchiù ranni…e nantri  pinsammu prima pi idda! 
Palmina
Ssssssi lu senti ma suoru! Sssssi lu senti ma suoru! ( entrano Mara, Patrunilla e Giurlanna)

Patrunilla
Palmì nun vinisti cchiù?

Palmina
Nenti haju parlatu tanticchia cu don Carmelu!

Patrunilla
Donna Mara n'antri la salutammu e la ringraziammu pi l’ospitalità e lu so bon cori!

Carmelu
Quannu vuliti viniri ‘a porta è sempri aperta!

Patrunilla
Giurlanna, amuninni!

Giurlanna
Gna comu dici vossia! Salutammu donna Mara , don Carmelu! (escono )

Carmelu
(euforico) Ziti, l’ha vidiri ziti! L’ha fari fari ziti c' 'u prufissuri Intreccialagli e lu tinenti Michelin! Mi viniva l’impitu di  mittirimi in miezzu a iddi du’ e avissi fattu mità ‘u parrinu e mità ‘u sinnacu!
Mara
Ma cuomu l’ha fari ‘ncuntrari ‘u prufissuri e ‘u tininti cu li suoru Pellecchia?

Carmelu
‘I cummissari pi valutari ‘i danni d’ ‘u tirrimotu! Ja ci dissi a la suoru cchiù ranni c’anna viniri li cummissari di Roma pi valutari li danni chi fici ‘u  tirrimotu ‘st’invernu passatu! Ja ci puortu dintra ‘u profissuri Intrecciatagli e ‘u tinenti Michelin cuomu si fussiru li commissari pi valutari i danni d' 'u tittimotu e ci li fazzu canusciri! Tuttu studiatu è ‘a muglieri!
Mara
E cuomu ti camina ‘a testa ‘u maritu! Vaju dda banna! (esce)

Scena  IV

Detto , Sisina e Mara
Sisina
Don Carmelu ci pari giustu chiddu chi sta faciennu?

Carmelu
Nun sacciu a  cosa ti riferisci!
Sisina
Pisci, quali pisci!

Carmelu
Ti dissi, di quali cosa parli?

Sisina
Mi taliassi, mi taliassi nun sugnu cchiù bedda di li suoru ...? ( fa una pernacchia )
Carmelu
Cu?

Sisina
( fa di nuovo una pernacchia) Li suoru pernacchia!

Carmelu
Ah, li suoru Pellecchia! Pellecchia e no pernacchia!
Sisina
Chissi, chissi dduocu li suoru……! ( fa una pernacchia )
Carmelu
Pellecchia!

Sisina
Eh chissi dduocu, nun sugnu cchiù bedda ja?

Carmelu
E allura?

Sisina
Quali ura?

Carmelu
Dicu e allura chi vulissitu?
Sisina
Pirchi nun mi trova un zitu puru a mia! Chi sugnu aranciu di ‘nterra ja?
Carmelu
Ancora ascuntu! Vatinni dda banna a travagliari!

Sisina
Chi?

Carmelu
A travagliari!

Sisina
No! Nun mi ni vaju si prima nun mi trova un zitu tuttu pi mia!
Carmelu
Ma t’ha taliatu a 'u specchiu? Nun lu vidi chi furesta di pila c’è ni la to facci? Sì chijna di pila! Talia ccà! ( glie ne strappa uno causandole del dolore)
Sisina
Pirchì , pirchì li suoru ..... ! ( fa una pernacchia)
Carmelu
Pellecchia!

Sisina
Chissi dduocu, nun sunnu chijni di pila e di purretta?

Carmelu
Ma chiddi hannu li sordi e tu sa ca li sordi cummuglianu tutti li bruttizzi!
Sisina
M’accuntientu anchi d’ ‘u prufissuri Aitanu ‘Ntrecciacipuddi!

Carmelu
Cu?

Sisina
‘U prufissuri…Aitanu ’Ntrecciacipuddi! L’amicu d’ ‘u tinenti Mimillo Michellallà chiddu c’aviva un cagnolino!( canticchia ) Michellallà michellallà aveva un cagnolino piccino piccino..! 
Carmelu
Ma finiscila si chiamanu: profissuri Intreccialagli, agli, agli e no cipuddi! ‘U tinenti Camillo Michelin no Michellallà! Vatinni e nun mi fari annirvari!
Sisina
Sugnu malasurtata, sugnu svinturata!Vuogliu ‘u zitu! ( si mette a piangere, tirandosi i capelli e seduta sulla sedia si dimena tutta, entra Mara )
Mara
Chi successi, chi ci facisti?
Carmelu
Ja? Nenti! Fattillu diri d’idda chi fu!

Mara
Sisina, dimmi chi fu? ( ad alta voce) Sisina chi fu?
Sisina
‘U patruni nun voli ca mi fazzu zita!
Mara
( al marito) E pirchì nun vua?

Carmelu
Ja nun vuogliu, fattillu diri giustu!
Mara
Sisina cuomu è 'u fattu?
Sisina
Ja mi vuogliu fari zita cu 'u profissuri, cuomu si chiama Intrecciacipuddi o cu 'u tinenti Michellallà, chiddu di lu cagnulinu...e ‘u patruni nun li voli prisintari! Ja m’ammazzu c’arristari zitidduna, ah? Mi dicissi signura Mara!
Mara
( che s’era allontanata verso il cancello perché aveva sentito rumore) Ccà sunnu li to amici, Sisina ci sunnu l’ospiti curri vacci ‘ncontru! 
Sisina
(si sistema tutta) Mi dicissi signora cuomu sunni li capiddi..e lu mussu ? Signura mi dicissi nun sugnu bedda?

Mara
Bellissima, fa trasiri ‘st’amici!

Sisina
Don Carmelu nun sugnu bedda ?

Carmelu
Bedda? Bellissima! Pari un sciuri, pari un crisantemu!

Sisina
Chi?

Carmelu
Si’ un sciuri, pari un crisantemu!

Sisina
Donna Mara ‘u sintì chi mi dissi?

Mara
Nun lu vidi ca scherza! Fa trasiri l’ospiti! ( Sisina, di corsa va vero la comune e poi rientra con il prof. Intreccialagli e il tenente Michelin. Sisina fa tutto per farsi notare)


STACCHETTO MUSICALE

Scena  V

Detti prof. Intreccialagli e tenente Michelin

( il prof Intreccialagli persona sui sessant’anni quanto parla è catedratico. Il tenete di origine veneta parla con il suo accento.)
Carmelu
‘U sintisti chi pritisi avi Sisina? ( entrano il professore Intreccialagli e il tenente Michelin preceduti da Sisina che fa tutto per farsi notare dal tenente) Prego accomodatevi, Mara chisti sunnu: ‘u Prufissuri Aitano Intreccialagli e ‘u Tinenti Camillo Michelin…signori chista è ma muglieri!
Mara
Onuri davveru ma a mia m’ata cumpatiri pirchì nun sacciu parlari ‘n talianu!( stringe la mano agli ospiti che rispondono al saluto)
Michelin
( salutando) Comandi siora!

Mara
( stranita poi al marito ) Chi cumanni ci ha dari?

Carmelu
Forsi è un modu di diri! Arrispunnici tu!

Mara
Caro signor tinenti le....ecco...le comando di sedersi! Preo accomodatevi! ( scaccia l'occhio al marito poi gli ospiti si siedono. Carmelo quando parla con il tenente gli parla in dialetto intercalando parole in ligua storpiate)

Professuri
Cara signora Mara abbiamo approfittato della bontà di suo marito…!

Tenente
Mi son foresto! E se non si abusa dei amisi…La siora ghe scuserà…xe vero?              
Carmelu
Professù, signor tenente vi ho invitato per un motivo semplice vado  subito al dunque ho sott'occhio due belle donne per voi due! Due zite una per lei    ( indica il professore ) e una pi lei ( indica il tenente)! Due sorelle, no monachi... ma spugliati! Hannu ‘na casa chijna di beni di Diu! Frummientu , tummina 'napu tummina, uogliu a cantari, jardina ca nun finiscinu mai, chijni d’aranci e limuna! Piezzi di tila ca si po fari mutanni ca ci puonnu bastari pi tutta la vita! E ‘u palazzu? Principiscu ,iddi ca discienninu di ‘na famiglia nobili! Lei signor tenente cuomu la voli, bedda?
Tenenti
Ma la beleza xe roba che passa, ostrega!

Carmelu
E li ricchizzi restanu! Bravu signor tenente!
Professuri
Ma cuomu s’ava fari pi canuscili?

Tenente
'Na presentasione in pressa è fata, xe vero, ostrega!

Carmelu
Li cummissari pi li danni di lu tirrimotu! (entra Sisina con il quadro di San Giorgio Cavaleri ed incomincia a pregare e a fare degli spergiuri. Carmelu accortosi del comportamento di Sisina suggerisce alla moglie di intervenire dopo alcune reazioni a soggetto la manda fuori dalla scena)

Allura ci stava diciennu  li cummissari pi li danni di lu tirrimutu! Siccuomu anna viniri li cummissari pi valutari li danni pi lu tirrimotu…lu professuri e lei signor tenente siti li cummissari! Vi puortu dintra e ‘ncuminciati a valutari li danni! già viju la scena! A chistu dammu dammu tantu , a chist’antru tantu! Lei signor tenenti vinissi in burghisi!( mentre descrive la scena si avvicina al cancello e vede arrivare a Nofriu Casciuni e si ferma )
Scena  VI

Detti, Nofriu e Annuzza

Nofriu
STACCHETTO MUSICALE (entrando con la moglie Annuzza) Trasi, trasi nun m’importa si ci su’ genti, trasi! Scusassi don Carmelu, baciammu li mani a li signuri …donna Mara…!
Carmelu
C’aviemmu, Nofriu?

Nofriu
Pi mia disgrazia nun ha succidutu nenti! Vi lu dissi l’antra vota don Carmelu? Ca si continua ancora è miegliu ca ognuni resta dintra la so casa!
Carmelu
Mi pariva ca schirzavavu!
Nofriu
E chi è cosa di schirzari!

Carmelu
Ascunta è miegliu ca ni discurriemmu uno di s’ti jorna, mancu fari chiangiri ‘sta povira fimmina! V’avissivu a vriugnari! Pua haju ospiti, viditi! ( al professore e al tenente ) Scusatilu! ( fa segnale che non c'è di testa)
Annuzza
Tuttu a un cuorpu…tuttu a un cuorpu…pirchì dda vicinu, ‘a muglieri di Nino Cipudda ci fici fari 'a la muglieri ‘u quartu figliu!
Nofriu
Quattru, quattru, ‘u sintistivu , quattru figli e idda in cincu anni mancu unu! Pirchì mi maritavu ja? Finiemmula, ja ci la cunsignu a vossia e vossia ci la riporta dintra a li so familiari…ognunu a casa sua! Purtaticcilla vu a li so parienti se no succedi ‘na tragedia!
Carmelu
Ma chi diciti pi daveru? (agli ospiti) Scusati, signuri miei! Nofriu staju pi perdiri la pazienza…! Chi mi vieni a cunti?
Nofriu
‘Stu matrimuoniu cu l’ha cumminatu? Nun l’ha cumminatu vossia? E vossia lu scumina! Chi matrimuoniu è senza figli? Ma pua a mia aviva capitari 'na fimmina strippa!
Professuri
( alzandosi ) Scusatemi se mi intrometto queste sono proposte assurde caro...!

Nofriu
Proposti e supposti a lei chi ci interessa? Vossia è maritatu? ( diniego del professore) Allura tinissi ccà, ci la rialu! Si facissi 'a robba cotta! ( gliela spinge addosso e fa a finire in braccio del professore- reazione a soggetto)

Carmelu
( togliendo Annuzza dalle braccia del professore ) Nun è maritatu ma è                        ' mpignatu! Nofriu un po di contegnu cu l'ospiti!

Michelin
Giusto dice il sior Carmelo! Non sono maniere ortodosse!  Ostrega!
Nofriu
Ah quali ostrichi e ottu ossa, ja l'ossa li rumpu a lei, signor Generale, e a ma muglieri! Tinissi la voli lei? ( gliela butta contro - reazione a soggetto)

Carmelu
( togliendo Annuzza dalle mani del tenente) Nofriu anchi jddu è 'mpignatu! N’haju vistu armari e no fina a ‘stu puntu! Scusatemi di questo fatto increscioso! Ma cuomu parlati…! Vuliti un figliu…vuliti un figliu,( ai presenti) 'U sintiti chi dici " voli un figliu" e sapiti quali è la ma risposta? Ah? E facitivillu fari un figliu vistu ca vu nun siti buonu a farlu! Vacitivillu fari! Eccu qual’è  la mia risposta! Facitivillu fari! Vostra muglieri nun è strippa siti vu ca siti... infruttifero, sicco, arido, desertico, va cuomu vi l'ha diri ...( fa gesto con le dita come per dire niente)
Nofriu
Mi state offendendo, ccà in prisenza di sta genti...!

Carmelu
E quannu ci voli ci voli!

Nofriu
Ah si! La pigliati accussì? E ja vi la lassu cca!
Carmelu
Ja l’haju la muglieri! Purtativilla nun ahju chi fari di n'antra! Vuliti un figliu. Vuliti un figliu e facitivillu fari! Basta ca jttati banna e cumannamientu, viditi ca si n’arricampanu a migliaia! Facitivillu fari! Eccu qual'è la mia risposta...facitivillu fari! ( mentre c'è il sotttofondo  musicale reazione a soggetto di Nofriu che consegna la moglie una volta al professore e una volta al tenente)
FINE PRIMO ATTO

ATTO SECONDO
La stessa scena del primo atto

Scena I

Carmelu e Mara

Carmelu
( agitando si muove per tutta la scena) Avi cchiossà di du’ misi, capisci du' misi  ca studiu tuttu a puntigliu pi fari ‘ncuntrari ‘u profissuri e ‘u tinenti cu li signurini Pellecchia e iddi mi cuminanu ‘sta ‘mbracata! Chi figura chi mi ficiru fari ‘i signurini davanti ‘u prufissuri e ‘u tinenti, e macari si la piglià cu mia, 'stu Michilinu!  Chi ci trasu ja? Ma! 
Mara
La curpa è tua ca vua a tutti i costi maritari li genti! E chistu è 'u ringraziamientu! Ma dicu ja si nun si n'addunaru ca sutta 'a finestra c'eravu uantri tri?

Carmelu 
No! Ja dicu, ci vaju prestu, cuomu si dici 'a matinata fa 'a jurnata! Si vidivatu 'u professuri e 'u tinenti, vistuti eleganti, cu la carpetta sutta l'ascidda! Parivanu veru du' funzionari mannati d' 'u guvernu di Roma! Perciò , tuppiju e ni lu monentu chi tuppiju vidu arrivari 'n capu  'a testa d' 'u professuri e specialmenti ni chidda di 'u tinenti 'na catata d'acqua...m'aviva parutu acqua... ed invceci chi era? Pisciazza! Pisciazza ca 'mpistà miezzu munnu!A mia mi sfiorà! Ma a 'u professuri e 'u tineti tutti du assammarati di pisciazza! Ma pua dicu quantu ni fannu in una notti, quantu? Pua accurginnusi di la 'mbracata chi ficiru, scinnieru, ni rapieru 'a porta e ni vulivanu fari trasiri! ' U tinenti 'na furia di 'mpiernu, nun sintiva ragiuni! Si nni j' di cursa 'mpricannu contru di mia! E chi ci trasu ja? Chi? ( entra Sisina )
Sisina
Ih cuomu è arrabbiatu! La curpa di vossia è ca voli far fari ziti ‘i signurini ( fa una pernacchia )! E chiddi ci la cuminaru! Pirchì nun lu duna a mia pi zitu ‘u tinenti, ah? Accussì ja nun ci ni fazzu pigliari colira!
Carmelu
Sisina finiscila se no mi la scuttu cu tia! ( Sisina va verso il cancello)

Sisina
S’arricriassi dduocu, stannu viniennu Giurlanna la giurgintana cu li suoru…chiddi strammati ...cuomu si chiamanu…va, vossia lu sapi! Le sorelle...( fa una pernacchia)
Carmelu
Le sorelle Pellecchia e chi vuonnu di mia dopu tuttu ddu dannu chi cuminaru!

Mara
Ascunta Sisina dicci a li signurini....!( Sisina fa una pernacchia ) Si, chissi dduocu, ci dici ca nun ci siemmu!

Carmelu
Tu zittuti, nun ti  'ntromettiri ni li cosi mia! Falli trasiri! E vidiemmu chi vuonnu!
Sisina
No!

Carmelu
Sisina
falli trasiri!

Sisina
Ci dissi no!
Carmelu
( gridando) Sisina!( Sisina va di corsa oltre il cancello e poi ritorna con Giurlanna)

Scena II

Detti, Giurlanna, Patrunilla e Palmina

Giurlanna
Vuscenza sabbenedica! Ca ci sunnu ‘i signurini Pellecchia ca ci vuonnu parlari a quattrocchi! ( si gira e non ci sono) Ma unni schifiju si firmaru? ( poi ritorna su i suoi passi all'altezza del cancello e spuntano le sorelle Pellecchia muovendosi sempre con la solita caratteristica. Stacchetto musicale)
Carmelu
Sisina , Mara offritici un bicchiruìinu di rosoliu a Giurlanna, di cursa! ( escono Mara, Giurlanna e Sisina) 
Patrunilla
Carissimu don Carmelu siemmu rammaricati del fatto ingrescioso successo ieri all'arrivo suo e dei due commissari...!La curpa fu di ma suoru ca avi sempre prescia di liberarisi della raccolta della notte!

Palmina
Veru è don Carmelu, tutta curpa mia , nun sapiemmu cuomu riparari 'u dannu!

Carmelu
Fatto ingrescioso, fatto ingrasciato! Certu uantri cuglistivu tutta ' notti e matina mi facistivu 'na bella festa a mia a 'u Professuri e 'u Tinenti!
Patrunilla
Don Carmelu, quali profissuri e quali tinenti?
Palmina
Giustu dici ma suoru quali professuri quali tinenti? ( poi si guardano tra di loro e  ripetono all'unisono più volte: "Quali Profissuri, quali tinenti?")
Carmelu
A chiddi chi vinniru  cu mia a casa vostra e uantri ci facistivu 'na bella profumata accoglienza!

Patrunilla
Li cummissari?

Palmina
Li cummissari? ( si guardano e ripetono all'unisono: "Li cummissari?" )
Carmelu
Ah quali commissari e commissari,  du' mariti, due ma ri te per uantre due! Unu pi lei e unu pi lei! Travagliu du' misi e uantri mi faciti fari ‘sta mala cumparsa! Ja dicu cuomu fariccilli canusciri? Meglia occasioni di chissa: M'invento questo stratagemma , i cummissari pi li danni d' 'u tirrimotu!
Patrunilla
Du' mariti??? Ma scusati ma cu v’ha prigatu?
Palmina
Du' mariti! Giustu dici ma suoru, cu v’ha prigatu?

Patrunilla
( innervosendosi ed esagerando nel parlare, Palmina nel sentire la sorella con quel tono di voce si nasconde dietro la sorella) Con quale ardire si è permesso di intromettersi a casa nostra con lo scopo di rifilarci due partiti di dubbia provenienza! Ah? ( la sorella scorgendo la testa)
Palmina
Ah?

Carmelu
Ma quali, quali partiti...repubblicanu..monarca e fascista...e poi mi dite "Di dubbia provenienza!" Dubbia provenienza! Noo! DUE SIGNORI! Dico due signori! Il professore, Gaetano Intreccialagli , blasonato di casato nobbbile con tre B ca ni lu stemma ci sunnu tri palli,  e l'altro, il Tenente  Camillo Michelin , aspirante a GENERALE e perchè no anche a Ministro! E lo sa come aspira, aspira con tutti e due i polmoni! Vergogna e voi li accogliete a fior di pisciazza! Poi io dico...nun era vossia ( a Palmina ) ca du’ misi fa,  quannu ci ni parlava, ccà ni ‘stu jardinu, di un eventuale zito, tutta ridiennu mi rispunniva: "Si..si..si lu senti ma suoru! Si..si..si lu senti ma suoru!" Ja dissi ci piaci l’intenzioni! E vossia ( a Patrunilla) sempri assittati ccà, ci faciva l'eventuale proposta di fidanzamneto e lei mi rispunniva, mezza affruntusa: " Cu li tiempi ca currinu, cu li tiempi ca currinu?" Ja dissi la cosa è fatta, ci stannu a farisi ziti! E ora mi rimproverati che con qual ardire mi sono permesso...! 
Carmelu
Sisina, Sisina…(alzando la voce) Sisina!
Sisina
Vuscenza chi voli? (esce con un bicchierino di rosolio pieno)
Carmelu 
Chiama a Giurlanna ca li signurini si n’anna jri! Di cursa, se no oj sbummicu!
Sisina
Si sta pigliannu ‘stu bicchirinu di rosoliu!

Carmelu
(togliendolo dalla mano) Nun ci n’è rosoliu, nun ci n’è pi nuddu! ( lo versa a terra) Subitu falla viniri ca li signurini l’aspettanu! (Sisina va a chiamare Giurlanna e riesce subito)
Giurlanna
Gna comu? accussì finì 'u rosoliu, don Carmelu?

Sisina
( a Giurlanna) Finì, finì 'u rosoliu 'u patruni chiusi 'a putia! Sciò, sciò! ( Giurlanna con le sorelle vanno via litigando)

Patrunilla
( Palmina ) Tua è la curpa ca vulisti sbarrari subitu li rinali!
Palmina
(alla sorella) La culpa è tua! Tua , tua! (  sospirando ) Ah...Un tinenti…eleganti... che presto sarà generale … ah!
Patrunilla
Eh nun cangiari li carti in tavula...! ( anche lei sospirando ) Un profissuri , blasonato di casato nobbbile con tre B…e tre palle!  ( escono litigando col solito stacchetto musicale)

Sisina
Don Carmelu sempri a vuscenza aspiettu, m' 'u pigliu ja ‘u tinenti?

Carmelu
Sisina finiscila, finiscila se no mi la pigliu cu tia!

Sisina
Ma si ora ‘u puostu è libero…’u tinenti…cu 'u giummu 'n testa...ca sciddica tuttu!
Carmelu
(afferrandola per un orecchio ) Vatinni, vatinni…!

Sisina
Ahi! L’oricchia mi fici santari, ahi! Iddu ca ci sientu picca, ora ci voli ‘sta tirata! (piange ed entra Mara )
Scena III

Detti e Mara
Mara
Ma dimmi ‘na cosa chi fa ti la vua puliziari a Sisina! Vidica pi truvari ‘na cammarera nun è tantu facili! Lassali jri!
Carmelu
Idda m’av’ ascuntari subitu!

Mara
Dimmi ‘na cosa chi vinniru chi vulivanu  li suoru Pellecchia?
Carmelu
Mi vinniru a rimproverari dintra!

Mara
E macari hannu la faccia tosta di viniri sina ccà, dopu chiddu ca ficiru e ca tu  ci facisti! Ma dimmi ‘na cosa ma chi sì ‘mpazzutu pi ‘sti suoru Pellecchia? Poi dico che maniera è di jttari tutta dda...ma si ci piensu mi viennu i brividi ' u capisciu beni 'u tinenti ca s'arrabbià...!
Carmelu
Infatti ‘u tinenti si la piglià cu mia!

Mara
Fa beni...fa beni e chistu è 'u ringraziamientu ( va verso il cancello) Ascunta ‘sta viniennu un cuorvu niuru, è don Liboriu assurbiemmuni a chist’antru!
Scena  IV

Detti e don Liboriu

Liboriu
(Stacchetto musicale funebre. Tutto vestito in nero tenendo in mano una cornice con la foto della moglie. Cammina a passi lenti e gambe tese: Tutto vestito in nero, con cappello, guanti e fascia esageratamente grande nera legata al braccio.Si siede piglia dalla tasca un fazzoletto lo sistema sul tavolo poi poggia il ritratto della moglie , estrae da una tasca della giacca un lumino lo accende e lo ppoggia davanti alla foto. Poi dall'altra tasca esce fuori un vasetto con dei fiori e lo poggia sul tavolo davanti la foto della moglie.) Baciammu li mani signura Mara e don Carmelu!
Carmelu
Salutammu don Liboriu!

Mara
L'allistivu l'artarinu? Chi ci manca cchiù? Ci faciemmu 'a nuvena?
Liboriu
Ja signura nun sacciu si sugnu vivu o muortu! Caminu…pirchì haju ‘i piedi, mangiu…pirchì haju fami! Parlu pirchì haju la ‘ucca …Nun haju cchiù testa a nenti!

Carmelu
Cuomu avissivu essiri cuntenti, ora ca ‘u Signuri vi fici ‘a grazia e v’ha cunsulatu!    ( indica il ritratto della moglie)
Mara
A zittuti chi ci dici a ddu mischinu! (toccando la foto) Paci all’anima sua!
Carmelu
Ti lu scurdasti quanti voti vinni a lamintarisi p’ ‘u cafè ca era friddu, pi lu picinìu di la muglieri, pi lu runfulìu ca nun lu faciva dormiri di notti, ti lu scurdasti? Ora è libero…!

Liboriu
Nun ni puozzu cchiù, nun ni puozzu cchiù! Ah caru don Carmelu! L’omu nun apprezza chiddu chi avi si nun lu perdi! ( bacia la foto della moglie) Paci all’anima sua! Si veru è ca lu cafè era friddu, ma almenu c’era cu mi lu priparava! Lu runfuliu? Sissignuri…Ma ora nun mi puozzu cchiù addumisciri! M’aviva abituatu a ddu runfuliu …! ( bacia la  foto della moglie) L’omu è armaru d’abitudini!

Mara
E chi vulissivu ora?

Liboriu

Mancu ja ‘u sacciu!

Carmelu
Vulissivu n’antra muglieri? E aviti ‘a facci tosta di viniri arrieri ni mia?

Liboriu
( piglia un fazzoletto e copre interamente la foto della moglie) E unni vuliti ca ja vaju? 
Carmelu
Jti ni donna Rusina e …!

Liboriu
Aviti ragiuni! Datimi tutti l’affruntu chi vuliti! 
Carmelu
Pi favuri jtivinni…(guarda verso il cancello) Cu è chissu ca veni?

Mara
(avvicinandosi anche lei al cancello) Nun lu canusciu, ah, si, mi pari Ciccu Pilatu, ddu  strafalariu ca va pigliannu in giru 'a genti! Sopidda chi voli?
Scena  V

Detti e Ciccu 

( Ciccu ha un modo di fare un po ambiguo. Usa pigliare in giro la gente.Con atteggiamenti mafiosi )
Ciccu

Baciammu li mani, donna Mara, don Carmelu e don Liboriu! Si li signuri permiettinu? Avissi a parlari a quattr’uocchi cu don Carmelu!
Mara

Don Liboriu amuninni dda banna, basta ca nun mi cuntati cchiù lastimi!
Liboriu
Sissi!Un momentu! (piglia la foto che è posata sul tavolo ed escono)
Carmelu
Sono a vostra completa disposizione! Preo accomodati!( si siede ) Parlati!

Ciccu
Caru don Carmelu ja rapprisintu ligalmenti ‘a pirsuna del signor Tinenti Michelin in qualità di padrino!
Carmelu
E chi s’ava crisimari ‘u tinenti?
Cicciu
Quali cresima e vattisimu, ca si parla di padrinu di duellu!

Carmelu
Di chi?

Ciccu
Duellu!

Carmelu
Duellu?

Ciccu
Si, duellu! Lu signor Tinenti mi detti licenza pi rapprisintarlu a un duellu cu la sciabula!

Carmelu
Bedda matri cuntinuu a nun capiri! E pua chi ci trasu ja cu ‘stu duellu!

Cicciu
Ci trasi, ci trasi! Pirchì ‘u duellu ‘u tinenti l’ava fari cu vossia, pi l’offisa chi  ci fici ‘n casa di li signurini Pellecchia! Iddu, o voli dumannatu scusa oppuru lavari st’offisa cu ‘u duellu cu ‘a sciabula!

Carmelu
Ja dumannari scusa a ‘u tinenti? Di quali offisa? Di quali offisa…Scusa…duellu! Duellu cu ‘a sciabula? Si nun  fussi pi chi fussi ci lu facissi a vidiri ja cuomu sacciu manuvrari ‘a sciabula!
Cicciu
Don Carmelu ja fici lu ma duviri! Tuttu ‘u paisi sapi di ‘stu duellu chi vossia ava fari cu ‘a sciabula cu ‘u tinenti! Nun è ca s’ava tirari narrieri! Ci facissi a vidiri cu è don Carmelu Panipintu! Ci facissi vidiri chi omu è! Un cuorpu di sciabula…zza, ‘na scalfitura  e lu manna a ‘u spitali! Vuscenza sabbenedica!…un cuorpu di sciabula e zza….a ‘u spitali! La salutu! (esce )
Carmelu
Talia chi è tranquillu… zzah un cuorpu di sciabula e 'u mannu a 'u spitali! (entrano Mara e Liboriu)
Scena  VI

Detto, Mara, Liboriu e Nofriu

Mara
Si nni j'? Chi vuliva?
Carmelu
Nenti, quannu unu nun avi di fari nenti, va girannu naschiannu di ccà e di ddà!

Liboriu
( va di nuovo a sistemare la foto sul tavolinetto) Don Carmelu vostra muglieri mi priparà ‘na cicara di cafè ca mi parsi di fari ‘nu sgarbu a la morta, paci all’anima sua! (bacia la foto)
Carmelu
(mostrando nervosismo) Chistu è troppu! Vi lu dissi jti ni donna Rusina  Calasciuri e addumannati a  jdda n'antra muglieri…!
Liboriu
Era ‘na granni fimmina! ( bacia la foto della moglie)

Carmelu
E allura pirchì vi vinivavu a lamintari? E ci appi a capitari ja! E ci appi capitari ja!
Mara
Nun l’affliggiri macari tu a ‘stu puvurieddu! (entra dal cancello Nofriu)
Nofriu
Baciammu li mani a lor signori! Lu sintistivu cuomu finì?

Carmelu
Cuomu finì?

Nofriu
( con rammarico) Si nni fuì! Si ni scappa cu  Ginu Cucuzza!
Mara
Ma di cu parlati?

Nofriu
Di ma muglieri!

Carmelu
E 'u viniti a cuntari a mia?
Nofriu
Vossia nun vonzi ca ja la cunsignava a li parienti…!
Carmelu
E chidda pinsà: Voli un figliu? E ci lu vaju a fazzu!

Nofriu
Fu lu malu cunsigliu chi mi detti vossia!

Carmelu
(alterato) Vua vidiri ca ora la curpa è mia? Va forsi è miegliu ca mi ni vaju dda banna! Se...no!(entra in casa)

Liboriu
Mi pari siddiatu!
Mara
Puru a mia pari siddiatu! Sopiddu chi ci vinni a cuntari Cicciu! ( a Nofriu) Nofriu ascuntati jti ni lu judici e la faciti arristari per abbandono del tetto coniugale!

Nofriu
No, in campagna eramu e no sutta casa!
Mara
Ma chi diciti?

Nofriu
Vossia dissi abbandono del tetto e ja ci dicu ca eramu in campagna…!

Mara
Va lassammu perdiri!
Nofriu
Ja la vuliva cunsignarla a li so parienti…cu onuri!
Liboriu
E chi era’ Un paru di scarpi stritti o larghi?

Mara
Scusatimi ja haju chi fari si m’aspittati viegnu cu uantri a lu paisi!( entra in casa)

Nofriu
Don Liborio ja n'approfittu pi farivi le cordoglianze per la morte di vostra moglie! Mi dispiaci!  Lu Signuri nun si putiva arricogliri chidda mia?

Liboriu
Stativi mutu ca ora mi sientu piersu senza d’idda!

Nofiu
E secunnu vossia si pi casu ma muglieri turnassi, ja chi mi l’avissi pigliari arrieri?

Liboriu
Dduocu secunnu la cuscienza di ognunu!
Mara
(con lo scialle in mano) Sugnu cca, certi spisi l’amma fari nantri fimmini!(spunta Carmelu con un bastone in mano)

Carmelu
Ma’ a 'u rituornu vieni in carrozza! Vi salutu don Liboriu e grazii d' 'u ‘ncomudu di accumpagnari la ma signura e pi strata cunsulatilu a ‘stu poviru di Nofriu! Ora ca San Calò’ ci fici la grazia…! Quannu unu voli ‘na cosa nun ava badari a li mezzi…mi capiti! (escono Mara, Liboriu e Nofriu.) Mi parlanu di ‘na scalfitura!    ( fa mulinello con il bastone come se fosse una spada) Ah, ah! Te cca! Ti sbudieddu! Nenti si nun haju a nuddu davanti nun mi veni! Sisina, Sisina…Sisina!
Scena  VII

Detto e Sisina

Sisina
( ha un bicchiere di acqua in mano) Vuscenza chi voli?

Carmelu
Veni cca! Mittiti dduocu ferma!

Sisina
Chi dici?

Carmelu
Mittiti ferma dduocu!

Sisina
Quali cuocu?

Carmelu
( l’afferra per un braccio e la sposta) Mittiti cca, ferma, ‘u capisti?

Sisina
E pirchì?

Carmelu
Nenti pi ‘na prova!
Sisina
Ova? Quali ova?

Carmelu
Prova, pi ‘na prova!

Sisina
E chi prova?
Carmelu
‘Na prova cu la spata!

Sisina
Cu la…?

Carmelu
Spata, spata!

Sisina
E chi prova è cu la spata?

Carmelu
Pua ti lu spiegu!

Sisina
(andando via) No, nun ci staju!

Carmelu
Sisina ti dissi di mittiriti cca ferma, ‘u capisti!

Sisina
Vossia mi fa fari zita cu ‘u tinenti?
Carmelu
Lassalu futtiri a ‘u tinenti!
Sisina
Si vossia mi duna ‘u gallettu ja ci dugnu ‘u cicirettu!

Carmelu
Quali gallettu e cicirettu!

Sisina
E allura si sbattissi ‘a testa sulu!

Carmelu
(alzando la voce) Sisina!

Sisina
Gallettu o cicirettu, gallettu o cicirettu…gallettu o cicirettu!( va per entrare a casa ma viene fermata da Carmelu)
Carmelu
Fermati! Ne gallettu ne cicirettu! (incomincia a fare mulinello con il bastone) Ah! Nun ti scantari ca è ‘na prova! ( da un colpo deciso nello stomaco di Sisina)
Sisina
( si versa l’acqua addosso) Aih! m’ammazzà! M’ammazzà! ‘U stomacu mi sbudiddà! Staju muriennu! ( si tocca la pancia ) Mi sbudiddà, ‘u sancu mi nesci! ‘U sancu! No l’acqua è! A la patruna ‘u dicu, a la patruna ‘u dicu! Tutti cosi ci cuntu!
Carmelu
(cercando di tranquillizzarla) Veni ccà ca nenti ti fici! ‘Na prova è! Te ccà, te ccà deci sordi! (mette i soldi nella mano di Sisina. Quest’ultima accorgendosi che sono pochi si rimette a piangere)

Sisina
Aih, aih! Picca sunnu pi farimi passari ‘u mal di stomacu! Picca sunnu!

Carmelu
(dando altro denaro) Te ccà antri cincu sordi! ( Sisina si rabbonisce) Allura mittiti ccà! (STACCHETTO MUSICALE incomincia a fare roteare il bastone e far finta di dare colpi. Sisina piglia una sedia e si para i colpi) Zzà! Un cuorpu siccu e ‘u mannu a ‘u campusantu a ‘stu tinenti!
Sisina
No! A lu campusantu no!No! Accussì riestu viduva prima d’ ‘u tiempu! A la patruna lu dicu!
Carmelu
Nenti campusantu, un cuorpu e ‘u mannu a ‘u spitali!

Sisina
No! A ‘u spitali, no pirchì pua l’ha serviri pi tutta la vita? A la patruna ‘u dicu!
Carmelu 
E unni l’ha mannari allura?

Sisina
Lu mannassi ni mia ca ci piensu ja!

Carmelu
No nenti l’ha sbudiddari cu un cuorpu di spata! (esegue) Zzà e l’ammazzu!

Sisina
M’ammazzà, m’ammazzà a la patruna ‘u dicu, a la patruna!

Carmelu
Te ccà antri cincu sordi! (da altra moneta) Nun lu diri a la patruna!
Sisina
(pigliandosi i soldi ) Si vuscenza voli cuntinuari?

Carmelu
Vatinni dda banna e nun pipitari, ‘u capisti? (Sisina esce. Rimasto solo continua a fare le prove col bastone) Ora si ca haju la manu cchiù ferma! Un cuorpu e zzà!          ( Entra la moglie)
Scena  VIII
Detto e Mara

Carmelu
(alla moglie) Subitu facisti?
Mara

Ti dispiaci?

Carmelu
Ti scurdasti ‘i sordi?

Mara

A mia ‘a testa mi reggi…! Tu la pirdisti…tu!

Carmelu
Chi vua diri?

Mara
Ja ha essiri l’ultima a sapirlu? Ah? Lu paisi è chijnu! Cu si fa meraviglia, cu ridi, a cu ci pari ‘mpossibili ca n’omu seriu cuomu a tia…! Ma c’addivintasti…un puddicinedda? Ah? Nun rispunni?
Carmelu
Ma c’arrispunniri si mancu sacciu di chi sta parlannu!
Mara
Lu sa! Lu sa! Pazzu di catina ! Chi vinni a fari dd’amicu di Ciccu ? Ah chi vinni a fari? Vinni a nomi d’ ‘u tinenti a sfidariti a duellu…Negalu!...Negalu!
Carmelu
Cu ti l’ha cuntà ‘sta favula?

Mara
Talia! Ascunta ni stu momentu ti putissiru sbudiddari, tanta è la raggia chi haju! Ti mittu sutta chiavi, nun ti fazzu nesciri ‘a nasca fori! E si nun viniva dd’acidduzzu a dirimi all’oricchia…chissu…chissu e chiss'antru! Vostru maritu chissu…chissu e chissu! ‘Stu picciuottu ‘u ‘ntisi a ‘u  solitu cafè d’ ‘a chiazza e l’amici tua ca ridivanu! Negalu! Dillu  ca nun è veru!
Carmelu
Certi cosi li fimmini nun s’avissiru ammiscari! Ti pari ca è facili fari un duellu?
Mara
Perciò è veru? Lu vidi ca triemu tutta, lu vidi cuomu mi sientu mali!(si siede e Carmelu va a confortarla)
Carmelu
Veru è la muglieri, veru!

Mara
Oh, Madunnuzza d' 'u Carminu, oh , san’Antonio beatu, oh ,Santi di lu Paridisu! Di unni vinni ‘stu fuocu ranni, d’unni? (sviene seduta sulla sedia)
Carmelu
Mara, Maruzza, Maretta! Oh bedda Matri! (chiamando Sisina) Sisina, Sisina…Sisina!
Sisina
(vedendo la padrona svenuta sulla sedia incomincia a gridare ) Murì ‘a patruna, murì ‘a patruna!
Carmelu
Zittuti ca nun murì ‘a patruna!

Sisina
(come sopra) Nun murì ‘a patruna , nun murì ‘a patruna!

Carmelu
Ti vua zittiri e nun gridari, va piglia tanticchia d’acqua!
Sisina
(gridando) Nun murì ‘a patruna vaju a pigliu tanticchia d’acqua!(esce)

Carmelu
Mara, Maretta, Maruzza! (entra Sisina con l’acqua)

Sisina
Ccà c’è l’acqua! ( inciampa e butta a terra l'acqua del bicchiere ) 

Crmelu
Sempri dannu fa! Sbrigati porta n'antru bicchieri d'acqua! ( sisina rientra) Mara, maruzza, Armuzza mia!

Sisina
Ccà c'è l'acqua! (vedendo che Mara è ancora seduta svenuta sulla sedia) Ah ancora morta è ‘a patruna ancora morta! ( si beve il bicchiere d’acqua)

Carmelu
Sisina, pi la patruna l’acqua era! Va piglia ‘n’antru bicchieri d’acqua!

Sisina
(gridando) Pi la patruna era l’acqua, pi la patruna! (esce)
Carmelu
Mara, Maretta, Maruzza! (entra Sisina)
Sisina
Ah! Ancora morta è ‘a patruna, ancora morta è! Mi sientu mali, mi sientu mali , datimi canticchia d’acqua! Datimi tanticchia d'acqua! (beve il bicchiere d’acqua)
Carmelu
Arrieri ti la vivisti l’acqua? L’acqua servi pi la patruna, tu nun ci trasi! Curri!

Sisina
Pi la patruna servi l’acqua pi la patruna! Murì ‘a patruna, murì ‘a patruna!(esce)

Carmelu
Maruzza, Maruzza nun mi fari stari mali! Givigliati, ‘u scherzu è!

Sisina
Ccà c’è l’acqua pi la patruna!

Carmelu
( Carmelu le va incontro e le strappa il bicchiere dalle mani) Zittuti, dùnami ‘u bicchieri d’acqua!( piglia il bicchiere e bagna le labbra di Mara e le spruzza un pò d’acqua in faccia. Mara rinviene)

Sisina
Anniviscì ‘a patruna, anniviscì!

Mara
Eh! Mannaci a diri a ‘u tinenti ma muglieri nun voli, nun voli ca fazzu duelli! Anzi ci vaju ja!

Carmelu
Fa certi discursa! Ci va di miezzu l’onuri mia! Unu ca rifiuta la sfida è un vigliaccu! Ti piacissi si ti dicissiru ma maritu…!
Mara
Ma maritu è ma maritu! E curaggiu n’avi  di vinniri! Trasitinni dintra! Quannu veni ‘u tinenti ci parlu ja! Ci lu dicu ja ‘u duellu jtilu a fari cu ccù vi pari e piaci, cu ma maritu no!
Carmelu
(arrabbiato) Mara nun mi fari perdiri ‘a pazienza! 
Mara
Allura svenisciu arrieri! ( si posiziona sulla sedia ed incomincia a tremare tutta)

Carmelu
Va, forsi è miegliu ca vaju a fari du’ passi!(va per uscire dalla comune)
Mara
( alzandosi dalla sedia) Unni va? Dintra li passi! Sciò! ( lo spinge verso casa) Sisina ascunta fai ‘a guardia davanti ‘u cancellu e si viennu genti e t’addumannanu unni è ‘u patruni, tu ci dici ca ‘u patruni è nisciutu!
Sisina
Ci dicu ca ‘u patruni è ‘nfuddutu!

Mara
No, nisciutu! Nisciutu! E si t’addumannanu unni è tu ci dici: Boh nun ni sacciu nenti! ‘U capisti?
Sisina
Boh nun ni sacciu nenti!
Mara
No a mia “ Boh nun ni sacciu nenti, ma all’antri, ‘u capisti?

Sisina
No a mia “ Boh nun ni sacciu nenti ma all’antri, ‘u capisti?
Mara
Sisina
ti vua sbrugliari! Cu t’addumanna addumanna unni è ‘u patruni tu ci dici: Boh nun ni sacciu nenti! ‘U capisti!

Sisina
Boh nun ni sacciu nenti!
Mara
Va beni ‘u capivu, ascunta firma ‘u cancellu!

Sisina
Ah?

Mara
Firma ‘u cancellu!

Sisina
Nun haju pinna!

Mara
C’ha fari cu ‘a pinna!

Sisina
Pi firmari ‘u cancellu! ( fa il gesto con la mano di firmare)
Mara
No! L’ha firmari cu ‘a pinna ma l’ha firmari cu la chiavi, la chiavi ‘u capisti?

Sisina
Boh nun ni sacciu nenti!
Mara
Va sparati! (entra in casa)

Scena  IX

Detta, prof. Intreccialagli , tenente Michelin, Carmelu e Mara

Sisina
(rimasta sola piglia un pezzo di corda e chiude il cancello, mette il tavolo e le sedie una sopra l’altra poggiate dul cancello,  poi piglia il bastone che usava Carmelu e si siede a guardia. Dopo alcuni istanti arrivano il professore Intreccialagli e il tenente Michelin) Alto là! Chi va là! Baccalà!
Professore
Buongiorno nun c’è don Carmelu? (Sisina resta ferma e non da retta) Mi scusassi parlu cu lei, nun c’è don Carmelu?
Sisina
Boh nun ni sacciu nenti! E si ni jssi di ccà se no ci spirtusu ‘a panza!

Tenente
Siorina dovremmo parlare co' don Carmelo, ostrega!
Sisina
( più remissiva) Lei nun è ‘u tinenti Michellallà? Ostrica! Ja spasimu pi lei! Ostrica! Ora ci lu chiamu subitu! Ostrica!
Carmelu
( dalla sinistra sta per usccire da ca ma viene ostacolato dalla moglie ) Fammi passari! (Va verso il cancello , seguito dalla moglie poi  a Sisina) Rapi!
Sisina
Boh nun ni sacciu nenti!

Carmelu
Ti dissi Rapi!
RAPI 'stu cancellu!

Sisina
No, la patruna mi dissi di nun rapiri a nuddu!

Mara
( dalla sinistra ) Rapi, Sisina! SISINA RAPI! ( Sisina toglie tutto l’armamentario che aveva collocato ed apre il cancello. Viene mandata via da Mara) Vatinni dda banna Sisina! Viditica ma maritu nun si scanta di nuddu! ( al tenente) Mi meravigliu di vossia ca si la piglia cu ma maritu!
Tenente
Mi non capio!

Carmelu
Chi cumanni m’hava dari signor tenente? Voli sodisfazioni, chi sodisfazioni ci ha dari? Ca manna patrini pi duelli! Patrini, duellu…cu ‘a sciabula!
Tenente
Ma mi no' ho mandato nissùn, ostrega!
Professore
Don Carmelu ci ava essiri un qui pro quò, n’equivico! 
Carmelu
Ah quali pi po po! 

Professore
Mi faccia parlare don Carmelo! L’amicu tinenti è venuto a trovarla e scusarsi del fatto ingrescioso che è successo dalle sorelle Pellecchia! In quel momento di rabbia se l'è presa con lei ed ora è venuto qua per chiederle scusa! Era evidente che lei non aveva colpa di ciò ch'era successo!
Tenente
Le chiedo scusa di come mi sono comportatto ieri in casa delle sorelle Pellecchia!

Carmelu
E allura Ciccu Pilatu? Ca vinni ccà, mannatu da 'u signor tinenti che era offeso e voleva una sodisfazione con un duello cu la sciabula?
Tenente
Cicco Pilato? Mi non conossio nissuni, ostrega! Sarà stata 'na cojonàda, uno scherzo, una burla, ostrega! E quel zaltròn che si è parmesso…!
Professore
‘U capì ca è ‘nu scherzu! ‘U senti 'u signor tinenti cuomu è adduluratu!

Carmelu
Mi staju cunvinciennu ora ca fu veru ‘nu scherzu! E si veni ccà Ciccu Pilatu, ci sputu ‘n facci! Mah! Quantu beni c’haju fattu e ora…!
Mara
Antru chi beni, beni a palati!

Professore
E ora so maritu ava fari beni sia a mia ca a ‘u tinenti! Siemmu interessati di li signurini Pellecchia!

Mara
Basta! A nuddu cchiù!

Carmelu
Zittuti tu! 
Mara
( a bassa voce ) Ascunta bieddu nun ti fari 'u spertu se no ti sdillancu ccà davanti a 'st'ospiti!
Professore
Don Carmelu facissi st’ultima opira di carità pi mia e p' 'u tinenti!

Tenente
Dai don Carmelu, mi ho deciso finalmente di maridare, ostrega! Mi meto nelle sue mani! A Venezia non trovo ragase da mario!
Mara
Vidiemmu si ssi omu!
Carmelu 
Zittuti tu! ( riflette un po’) E sia! Chissa ava essiri l’ultima bumma, ‘a bumma finali!

Mara
E ti pariva! Nun si omu!
Carmelu
(chiamando Sisina) Sisina, Sisina…Sisina!
Sisina
Vuscenza chi voli?

Carmelu
Ascunta, va ni li signurini Pellecchia e li prieghi di viniri subitu ccà!

Sisina
A cu?

Carmelu 
Ti dissi, va ni li signurini Pellecchia e li prieghi di viniri subitu ccà!

Sisina
A cu a li signurini ( fa una pernacchia )? A chiddi chi hannu ddi cosi? (si riferisce ai porri)
Carmelu
Si a iddi! Curri subitu! 
Sisina
O gallettu o cicirettu!

Carmelu
(gridando e pigliando il bastone) Sisina ci va' o ti lu dugnu ja lu gallettu cu ‘stu vastuni? Sciò! ( esce Sisina di corsa)
Mara
Chi era su fattu di lu gallettu o cicirettu?

Carmelu
Nenti! Pua ti spiegu! Scusatimi signori!(dal cancello Nofriu con la moglie Annuzza)
Scena  X

Detti, Nofriu e Annuzza

Nofriu
(trascinando con forza la moglie Annuzza che appare con una pancia spropositata ) Ccà c’è Nofriu Casciuni, Casciuni pi mia e non pi l’antri! Baciammu li mani a lor signori! Donna Mara don Pasquali…!
Carmelu
Chi c’è Nofriu? Nun lu vidi ca haju ospiti? Donna Annuzza ben tornata! (guardando la pancia spropositata ) E chi fù donna Annuzza? Chi fu muzicuni di vespa  o di laparduni?
Annuzza
(piangendo) Nun è mia la curpa…!

Pasquali
Donna Annuzza nun chiangiti ora ca lu Signuri vi fici ‘a grazia…!

Nofriu
Lu Signuri? Ginu Cucuzza voli diri! Mi dicissi chi fazzu ora ca turnà a la basi cu li viertuli chjini? Chi fazzu? Ddu fitusu di Ginu Cucuzza si ni scappà in America cu Rusina a Taddarita! Chi fazzu ora? Mi dicissi? 
Carmelu
E dimmi 'na cosa in du' misi ci unchià 'a panza accussì grossa ca pari di ottu misi!

Nofriu
Nonzi, don Carmelu chi fici ‘sta scuncicalora, si inchì apposta ‘a panza chjina di pezzi pi fari vidiri a la genti ca ora è prena e ca nun mancà pi idda ma pi mia faciennusi mittiri 'ncinta di Ginu Cucuzza! 
Annuzza
(c.s.) M’ammazzu, m’ammazzu! ( si stringe il collo con le mani) La curpa d’iddu è c’aviva prescia di aviri un figliu! Ma ja ci lu diciva: Nofriu vidica cu lu tiempu e la paglia maturanu li zorbi! E li fatti mi diettiru ragiuni! Ja m’ammazzu, m’ammazzu!
Nofriu
Quali fatti...e fatti ...fatti cu Ginu Cucuzza! Ma ja ora l'ammazzu!

Mara
Calmativi Nofriu e anchi vu ,donna Annuzza, calmativi facitilu pi li zorbi…vuliva diri pi ddu ‘nnuccintuzzu c’aviti ni la ventri! Nenti ci fa Nofriu, talia ‘u scopu e nun taliari ‘u mezzu, tantu ‘u mezzu è accussì luntanu ni l’America…! Nenti ci fa Nofriu!
Nofriu
Nenti ci fa! Ci fannu li corna ca mi misi ‘n testa, eccu chi ci fa!

Carmelu
Ma aviti un figliu ora! Un paru di corna e un figliu…! ( agli ospiti) Scusatimi signori miei!
Nofriu
Ma cuomu parlati…ja ccà vi la lassu! Vossia mi la detti e  vossia si la ripiglia!
Carmelu
Ti lu ‘mparasti a memoria? Nofriu ne jusu cu li viertuli, ca su beddi chjini e ne susu cu li visazzi, ca su belli ‘nturciniati!( si rifersice alle corna)

Annuzza
Basta! Mi vaju a jettu a lu sciumi! M’ammazzu accussì nun n’avi ne muglieri ne figliu! ( va via di corsa)
Carmelu
Nofriu, curriti jtici appriessu se no chissa veru s’ammazza! Cuomu! Aviti ora sia ‘na muglieri ca un figliu…! Cuomu dissi antura ma muglieri taliati lu scopu e non lu mezzu…!
Nofriu
Chi fa curru? Curru? ( rivolgendosi ai presenti e tutti rispondono all’unisono: CURRITI. Nofriu esce)

Scena  XI

Detti, Sisina, Patrunilla e Palmina

Sisina
(imbattendosi con Nofriu ) Dduocu ci sunnu li signurini…( fa una pernacchia)! Si facissi ‘a robba cotta! (esce dalla sinistra. Le sorelle Pellecchia un po restie ad entrare ma poi invitate da Carmelu si accingono ad entrare. Stacchetto musicale)
Carmelu
(andando incontro alle sorelle Pellecchia) Carissime signorine, preo accomodatevi! 

Dai nun faciti 'sta facci chiddu chi fu...fu! Lu sacciu che da parte vostra non c'è stata premeditazione e lu ricanuscieru anche i quì presenti i commissari...vuliva diri  'u professuri e 'u tinenti e vinniru ccà ca vuonnu chiedere anche loro scusa di cuomu si cumpurtaru nei vostri confronti! Mittiemmucci 'na petra di supra! Allura donna Palmina ho il piacere di rappresenarci l'egregio professore e blasonato, ( fa il gesto con tre palle) Aitano Intreccialagli! Professore ho il piacere di presentarle la signorina benestante, possidente che possiede tutti cosi, donna Palmina Pellecchia ( il professore si alza e va incontro per salutarla Palmina non si sposta) Chi c’è signurina?
Palmina
( che si era nascosta dietro la sorella sporge la testa) Don Carmelu ‘u…’u…’u…!

Carmelu
‘U jttammu?

Palmina
No, a mia ‘u...’u…’u tinenti m’interessa! Chiddu! ( indica il tenente)
Carmelu
Ah, 'u tinenti? Cuomi piaci a lei, lei è la patruna! Professù sbagliu ci fù! S’assittassi! Signor tenente ci apprisientu la signurina donna Palmina Pellecchia! Patruna di magazzini a nun finiri! Donna Palmina ci appresento il grande tenente Camillo Michelin che presto sara generale ed anche ministro (Palmina fa l’inchino esageratamente e resta bloccata) Signurina ma chi su ‘sti cosi! A la so età? La manu ci ava dari, la manu!
Palmina
( sorridendo in maniera spropositata) E ja chi riestu cu ‘na manu sula?

Carmelu
No! Ci dassi la manu accussì iddu ci la vasa! 
Palmina
( sorridendo poi alla sorella) Chi fa cci la dugnu, ci la dugnu?

Patrunilla
Tu chi fa ci la vua dari, ci la vua dari? 

Palmina
Si ci la dugnu, ci la dugnu! 
Carmelu
Sta storia nun finisci cchiù! ( afferra la mano di Palmina e la porge al tenente con il palmo verso l’alto) Vuntata! Vuntata! La girassi a testa a puzzuni! (Palmina porge la mano e il tenente gliela bacia e Carmelu li posiziona sul suo lato sinistro poi chiamando il professore) Professu' a lei tocca! Pofessore ci appresento la signorina donna Patrunilla Pellecchia patruna a mai finiri di ogni beni di Diu! Donna Patrunilla ci appresento il cattedratico professore Gaetano Intreccialagli, come dicevo pocanzi blasonato con tre...fa il gesto con le mani! ( i due si salutano e Carmelu li posiziona al suo lato destro) E chissa è fatta! Chissa  è la bumma finali!
Mara
Si, finali cuomu si nun ti canuscissi! (entra Liboriu con il solito ritratto in mano della moglie. STACCHETTO MUSICALE) E assurbiemmuni anchi a chissu!
Scena  XII

Detti , Liborio , Sisina, Nofriu e Giurlanna
Liborio
E chi è festa ranni! Don Carmelu pinsati sempri pi l’antri!

Carmelu
Ancora? Quann’è l’ura ca vi mittiti l’anima ‘n paci! ( entra Sisina e nel vedere il tenente con la mano stretta a Palmina si mette a piangere)
Sisina
Lu dissi e lu fici, e ja? E ja cuomu fazzu ora, ah?

Carmelu
Aspetta un momentu! Don Liboriu ci permittiti? ( toglie di mano il quadro con la foto della moglie , sfila la foto ed incornicia il volto di Sisina) Carissimu don Liborio ci apprisentu la sua seconda moglie la qui presente Sisina Provenzano! Eccu accuntintatu don Liboriu, chista è la vostra futura muglieri! Sisina ecce homo! (Sisina lo tempesta di baci)
Mara
E chidda era 'a bumma finali! Veru? Maschiata è, ca nun finisci mai!

Carmelu
Zittuti tu! Ci l'haju ni lu sancu e sugnu estemporaneo! ( Entra Nofriu )
Nofriu
'U vidistivu cuomu finì? Ah? Nun era veru ca  Ginu Cucuzza si nni fuj' 'n'America cu Rusina 'a taddarita! Su tutti cosi ca s'invintà ddu 'nfami di Cicciu Pilatu...( il tenente e il professore guardano don Carmelo come per dire " avete visto " ) Ginu Cucuzza si nn'aviva jutu a la festa di San Calojaru a Naru, pi 'na puocu di  jorna ni so suoru! Quindi turna' e si misiru  arrieri assiemi! Ma muglieri e Ginu Cucuzza! E ja ristavu ne cu viertuli ne cu visazzi!
Carmelu
E ora pirchì mi lu vinistivu a cuntari?

Mara
Giustu dici ma maritu!

Nofriu
Don Carmelu vuogliu n'antra fimmina!Nun puozzu stari sulu!

Mara
La vuliemmu chiujri 'sta storia? La maschiata finì!

Carmelu
Zittuti tu, non intralciarte il mio operato! (Dal cancello proviene Giurlanna)
Giurlanna
Mihh quantu addevi ci sunnu! Baciammu li mani  a 'sta bedda cumpagnia! Gna comu finì? Signurini m'avevu preoccupatu di la vostra tardanza!

Carmelo
Giurlanna di chi religioni si?

Giurlanna
Pirchì?
Carmelu
Rispunnimi, di chi religioni si e nun pipitari!

Giurlanna
Gna comu don Carmelu! Testimoni di Genova sugnu!

Caremelu
Allura cambia binariu e parti pi Torino! Dimmi 'na cosa, si maritata?

Giurlanna
Gna comu maritata? 
Carmelu
Rispunnimi si maritata? Nonzi! Nobbile sono!Don Carmelu! 
Carmelu
Vuoi dire nubile!

Giurlanna
E chissa dduocu!

Carmelu
Si zita?
Giurlanna
Gna comu zita?
Carmelu
Ti dissi: si zita?

Giurlanna
Nonzi! Don Carmelu!
Carmelu
E allura t'apprisientu 'u to futuru zitu e maritu! ( l'accompagna a fianco di Nofriu, poi avanza verso la ribalta) 'U viditi? Li cosi cuomu mi calanu d' 'u cielu...! Ci l'haju ni lu sancu! E ora basta!
Mara
( con sorriso ironico) Basta! Cuomu si nun ti canuscissi!|
Carmelu
Si, basta! Ora chiuju putia ccà e mi ni vaju ni l’America e la vaju 'a rapu ‘a Brucculinu dda ni ‘na via larga , ca dda nun capisciu pirchì la chiamanu stritta, in un palazzu antu quantu ‘a cupula d’ ‘a matrici e cu ‘na grossa tabbella! ( va verso il muro piglia la tabella che aveva posto precedentemente e la gira) Taliati! ( legge ) Aginzia matrimoniali, lu businissi di li matrimuonii! ( avanzando ancora verso la ribalta) E si fussi re, dicu! Si fussi re , mittissi ‘na liggi: ca l’omu e la fimmina a vint’anni s’avissiru a maritari pi forza cuomu un serviziu di leva! E ‘u munnu accussì campassi in paci, ognunu cu ‘a muglieri sua, e nuddu jssi a scuncichiari ‘a muglieri di l’antri! …! E si fussi re, dicu... si fussi re , applicassi ‘a liggi d’ ‘u tagliuni, cuomu chidda di li paisi arabbi! A cu arrobba ci tagliassi ‘manu e cu arrobba l’onuri di ‘na fimmina ci tagliassi…! e... SI FUSSI RE.
altra versione

Carmelu
Si, basta! Ora chiuju putia ccà e mi ni vaju ni l’America e la vaju 'a rapu ‘a Brucculinu dda ni ‘na via larga , ca dda nun capisciu pirchì la chiamanu stritta, in un palazzu antu quantu ‘a cupula d’ ‘a matrici e cu ‘na grossa tabbella! ( va verso il muro piglia la tabella che aveva posto precedentemente e la gira) Taliati! ( legge ) Aginzia matrimoniali, lu businissi di li matrimuonii! ( avanzando ancora verso la ribalta) E si fussi re, dicu! Si fussi re , mittissi ‘na liggi: ca l’omu e la fimmina a vint’anni s’avissiru a maritari pi forza cuomu un serviziu di leva! E ‘u munnu accussì campassi in paci, ognunu cu ‘a muglieri sua, e nuddu jssi a scuncichiari ‘a muglieri di l’antri! …! E si fussi re, dicu... si fussi re , applicassi ‘a liggi d’ ‘u tagliuni, cuomu chidda di li paisi arabbi! A cu arrobba ci tagliassi ‘manu e cu arrobba l’onuri di ‘na fimmina ci tagliassi…! ...e... SI FUSSI RE! 


Nenti 'a bumma finali a vuogliu sparari pi 'stu meraviglioso pubblico! ( rivolto a Sisina e Giurlanna ) Carusi pigliati 'u campionariu! ( le due escono per spuntare in mezzo al pubblico distrubuendo delle foto di donne da consegnare al pubblico) Scapuli, masculi, scigliti, e n'aviti di sceglieri, scigliti 'a vostra futura muglieri! Se no appllicu la leggi di lu tagliuni! ... ZACCHI...e ....SI FUSSI RE!
FINE DELLA COMMEDIA

